
                     Атырау 2021ж. 

	Сыныбы: 7 «Ә»
	Уақыты:14.10.2021
	Сынып жетекшісі: Демежанов Б

	Сынып сағатының тақырыбы:
	100 жаңа есім

	Сынып сағатының мақсаты:
	Жас ұрпақты Отансүйгіштікке, елжандылыққа тәрбиелеу. 

	Сынып сағатының міндеті:
	Өз Отанына шексіз берілген, патриоттық рухы жоғары, ел дамуына зор үлес қосқан азаматтардың өздері мен олардың табысқа жету жолдарын үлгі ету.

	Бағалау критерийлері:
	Елімізде өскелең ұрпақтардың Отанға деген патриоттық сезімдерін ояту және одан әрі арттыру.

	Сынып сағатының түрі:
	Сыныптан тыс шара

	Игерілетін дағды:
	Қазақстанның жаңа есімдерімен танысады.

	Ресурстар:
	Презентация, бейнероликтер.

	Функциональдық сауаттылық:
	Тұрмыстық сауаттылық (оқушылардың әлеуметтік дағдыларын дамытудың негізі)

	Жүру барысын алдын ала үйлестіру 
Алғашқы сөз (кезең) 





















Ортаңғы кезең 


















Тапсырмалар легі 









Соңы (бекіту)
	

Жүргізуші: Армысыздар! Құрметті ұстаздар, білім алушылар! Бүгін біз Елбасымыздың Рухани жаңғыру: «Болашаққа бағдар» атты баяндамасының аясында өткізілетін «Қазақстандағы 100 жаңа есім» тақырыбындағы сынып сағатын өткізгелі отырмыз. 
Мемлекет басшысының «Болашаққа бағдар: рухани жаңғыру» атты мақаласында ерлердің есімін ел жадында сақтауға ықпалын тигізетін бір мәселе айтылған-ды. Н.Назарбаев: «Ұлт мақтанышы біздің бұрынғы өткен батыр бабаларымыз, данагөй билеріміз бен жырауларымыз ғана болмауға тиіс. Мен бүгінгі замандастарымыздың жетістіктерінің та-рихына да назар аударуды ұсынамын. Бұл идеяны «Қазақстандағы 100 жаңа есім» жобасы арқылы іске асырған жөн. «Қазақстандағы 100 жаңа есім» жобасы – Тәуелсіздік жылдарында табысқа жеткен, еліміздің әр өңірінде тұратын түрлі жастағы, сан-алуан этнос өкілдерінің тарихы» деген болатын. Президент пәрменімен қолға алынған тың жоба мәресіне жетті. 
1. Слайд көрсету (100 жаңа есіммен таныстыру)
Жүргізуші: Тәуелсіз Қазақсанның жылнамасы жазылып жатқанына ширек ғасырдан астам уақыт өтті. Барды бағалай білу, елге ерен еңбегімен һәм ерлігімен танылған тұлғаларды әспеттеу, олардың есімдерін халық санасына сіңіру азаттықтың ақ құсындай болып басымызға қонған бақты ұстап тұрудың бір көрінісі болса керек. 
«Қазақстандағы 100 жаңа есім» – бұл шындығында да бұрын-соңды болмаған жоба. Ол еліміздің дамуына үлес қосқан адамдарды кеңінен насихаттауға мүмкіндік береді. Бірақ оларды іріктеу барысында біржақты қарамай, азаматтың тұлғалық қабілетіне де баса назар аударатын боламыз. Тұлғаның бойында іскерлік, адамгершілік, білім, мәдениет деген ұғымдар болуы міндетті. Оның жүрегінде осындай қасиеттер болғанда ғана ол басқаларға үлгі бола алады. 
2.Бейнеролик 
1. «Рухани жаңғыру» 
2. «100 жаңа есім жобасының жеңімпазы» 
3. «100 жаңа есім-Сырым Ертаев»
Ән: «Қазақ жастары»
Жүргізуші: Көңіл бөліп тыңдағандарыңызға көп рахмет! Аспанымыз ашық, еліміз тыныш, егемендігіміз нығая берсін! 











